
1. Իրավական ակտի ընդունման անհրաժեշտությունը

Միջազգային քաղաքացիական ավիացիայի մասին Չիկագոյի կոնվենցիայի թիվ 4 և 15 Հավելվածներով սահմանված են լրացուցիչ պահանջներ աերոնավիգացիոն քարտեզների, աերոդրոմների և կից գոտիների տեղանքի և խոչնդոտների չափագրման և հրապարակման, ինչպես նաև աերոնավիգացիոն սպասարկման ապահովման հետ կապված ներկայացվող տվյալների (գերազանցում, բացարձակ և հարաբերական բարձրություններ, երկարություն, հեռավորություն) հրապարակման ճշտությունների նկատմամբ:

Հայաստանի Հանրապետության կառավարության որոշման ընդունմամբ կսահմանվեն աերոնավիգացիոն քարտեզների, աերոդրոմների և կից գոտիների տեղանքի և խոչնդոտների չափագրման և հրապարակման, ինչպես նաև աերոնավիգացիոն սպասարկման ապահովման հետ կապված ներկայացվող տվյալների (գերազանցում, բացարձակ և հարաբերական բարձրություններ, երկարություն, հեռավորություն) հրապարակման ճշտությունների պահանջները:

2. Առաջարկվող կարգավորման բնույթը

Նախագծով առաջարկվում է սահմանել աերոնավիգացիոն տվյալների և դրանց ճշտության հրապարակման լրացուցիչ պահանջներ:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության աշխատակազմի կողմից:

4. Ակնկալվող արդյունքը

Նախագծի ընդունման արդյունքում ՀՀ օրենսդրությունը կհամապատասխանեցվի քաղաքացիական ավիացիայի միջազգային պահանջներին, ինչը նպատակաուղղված է բարձրացնելու թռիչքների անվտանգության մակարդակը: 
 
Հայաստանի Հանրապետության

կառավարությանն առընթեր

քաղաքացիական ավիացիայի

գլխավոր վարչության պետ                           Սերգեյ Ավետիսյան 
